
	PJESA 1: PËRMBLEDHJE EKZEKUTIVE  

(Maksimumi 2 faqe)



	PËRKUFIZIMI I PROBLEMIT
Cili është problemi në shqyrtim dhe cilat janë shkaqet e tij? Pse është e nevojshme ndërhyrja qeverisë? 
Këshilli i Ministrave ka miratuar vendimin nr.81, datë 09.02.2022, të Këshillit të Ministrave “Për përcaktimin e fushës së përgjegjësisë shtetërore të Ministrisë për Evropën dhe Punët e Jashtme”, sipas të cilit MEPJ caktohet si institucion përgjegjës për diasporën, përgjegjësi kjo që më parë i përkiste Ministrit të Shtetit për Diasporën.

Në këto kushte, Ministrisë për Evropën dhe Punët e Jashtme i lind detyrimi për të bërë një analizë të kuadrit ligjor në fuqi për çështjet e diasporës në përputhje edhe politikën shtetërore dhe objektivat e MEPJ. 

MEPJ gjykon të nevojshme shfuqizimin e ligjit 115/2017 “Për krijimin e Agjencisë Kombëtare të Diasporës”, si dhe ndryshime në ligjin nr.16/2018 “Për diasporën” dhe të akteve nënligjore në zbatim të tyre.
MEPJ-ja me të gjitha strukturat e saj brenda dhe jashtë vendit, me përfaqësitë diplomatike dhe konsullore, ka mbajtur dhe mban një marrëdhënie ndërvepruese dhe të dobishme për dhe me diasporën. Mbivendosja dhe paralelizmi i këtyre strukturave zvogëlon efikasitetin dhe rrit kostot (burimet njerëzore+kosto logjistike) Komunikimi i drejpërdrejtë me diasporën në botë dhe organizimi i saj për të rritur nivelin e veprimtarisë së tyre brenda vendit, është një nga objektivat e politikës së jashtme.  Kostot e burimeve njerëzore sipas strukturës së propozuar për momentin, nuk i llogarisim dot, por mund të themi se aktualisht struktura për dy institucionet e diasporës, përbëhet nga 28 punonjës, përfshirë edhe stafin mbështetës.  Shpenzimet e personelit në buxhetin e vitit 2022, për këta punonjës, janë rreth 35 milionë lekë.
Përgjegjësitë dhe detyrat e parashkuara në këtë ligj, por edhe të tjera, do të realizohen nga vetë institucioni i MEPJ-së, nëpëmjet një riorganizimi të brendshëm, me ngitjen e një strukture të posaçme për çështjet e diasporës, duke ulur ndjeshëm shpenzimet buxhetore. Ulen shpenzimet operative si ato për qiranë e ambientecve të zyrave, energji elektrike, uje, internet telefon etj., që aktualisht janë me një kosto të planifikuar në buxhetin e vitit 2022 rreth  27 milion lekë.

 

	OBJEKTIVAT
Cilat janë objektivat dhe efektet e synuara të propozimit? 
Objektivi është forcimi i bashkëpunimit me diasporën duke i dhënë një përfaqësim në nivel ministror dhe në këtë kuadër në MEPJ të ngrihet një strukturë e posaçme në nivel Drejtorie të Përgjithshme për mbarëvajtjen e bashkëpunimit me diasporën.
Shqipëria, si shteti më i madh i shqiptarëve kudo ku ndodhen, ka objektivin kryesor dhe përgjegjësinë që nëpërmjet politikës së saj të jashtme, dialogut përmes kanaleve diplomatike me autoritetet e vendeve respektive, të identifikojë, të adresojë dhe të zgjidhë problematikat me të cilat diaspora përballet, të tilla si: ruajtja e identitetit kombëtar përmes arsimimit dhe përdorimit të gjuhës amtare, ruajtja dhe promovimi i vlerave dhe trashëgimisë kombëtare dhe mbrojtja e të drejtave dhe lirive themelore, duke ndihmuar në këtë mënyrë, integrimin sa më efikas të  saj në vendin, pritës. 

Forcimi i mëtejshëm i politikave shtetërore për zhvillimin dhe konsolidimin e bashkëpunimit institucional me diasporën, ka qenë, është dhe do të jetë, një nga shtyllat e politikës së jashtme të shtetit shqiptar. MEPJ-ja me të gjitha strukturat e saj brenda dhe jashtë vendit, me përfaqësitë diplomatike dhe konsullore, ka mbajtur dhe mban një marrëdhënie ndërvepruese dhe të dobishme për dhe me diasporën. Komunikimi i drejpërdrejtë me diasporën në botë dhe organizimi i saj për të rritur nivelin e veprimtarisë së tyre brenda vendit, është një nga objektivat e politikës së jashtme.  



	OPSIONET E POLITIKAVE
Cilat janë opsionet kryesore të politikave, duke përfshirë mënyrat ndaj rregullimit? Duhet të bëni krahasimin e avantazheve/përfitimeve kryesore dhe të dizavantazheve/kostove të opsioneve të mundshme. Duhet të përcaktoni detajet në lidhje me opsionin e preferuar.
Me qëllim arritjen e objektivit të sipërcituar janë shqyrtuar tre opsionet e mëposhtme. 

Opsioni 0 (status quo): Ky opsion nuk i zgjidh problematikat e sipërcituara. Kostot dhe përfitimet për aktorët e përfshirë do të jenë të pandryshueshme dhe problemet e identifikuara nuk do të adresohen saktësisht aty ku duhet dhe si rrjedhim do te zvarritet zgjidhja e tyre. Ndryshimet e fushës së përgjegjësisë së MEPJ-së, nuk e justifikojnë mbajtjen e kësaj strukture autonome, e krijuar në rrethanat kur ekzistonte një Ministri e veçantë për Diasporën. 
Opsioni 1 (rregullator):  Shfuqizimi i ligjit nr.115/2017, datë 18.12.2017 “Për krijimin e

Agjencisë Kombëtare të Diasporës”, dhe rishikimi i Ligjit nr. 16/2018 “Për Diasporën” si

dhe i akteve nënligjore në zbatim të këtyre ligjeve. Krijimi i një strukture të dedikuar
për cështjet e diasporës në MEPJ.
Rriten efektivitetet e realizimit të politikave shtetërore për konsolidimin e bashkëpunimin

institucional me Diasporën  dhe zvogëlohen kostot buxhetore, përafërsisht me 71 milionë

lekë.

Opsioni 2 (jo rregullator): Krijimi i një strukture të dedikuar për çështjet me diasporën
pranë MEPJ-së, duke mbajtur edhe Agjencinë njëkohësisht, do të krijonte sisteme paralele
dhe do të zvarriste zgjidhjen e problematikave të sipërcituara si dhe realizimin eficent të
objektivave. Ky variant rrit koston, krahasuar me variantin Opsionin 1 (rregullator).  
Krahasuar me opsionin rregullator ky variant përfshin ne kosto:

1)buxhetin e diasporës qe aktualisht per vitin 2022 eshte 128 milione lek; 
2)shpenzimet e personelit per krijimin e strukturës së posaçme në MEPJ (1+4), që
për nje vit buxhetor llogaritet me 7 milionë lekë. 
Kostoja totale sipas këtij varianti eshte 135 milionë lekë per nje vit buxhetor. 
Ky variant do të çoje në dyfishimin e kostos, madje edhe më shumë.



	ANALIZA E NDIKIMEVE
Cilat janë ndikimet e opsionit të preferuar? Kjo duhet të përfshijë ndikimet me vlerë monetare të përcaktuar dhe ndikimet pa vlerë monetare të përcaktuar mbi buxhetin dhe bizneset.
Opsioni 1 (rregullator) është opsioni i preferuar. Ky është opsioni i rekomanduar pasi do të mundësonte adresimin e të gjitha problematikave të identifikuara në Vlerësimin e Ndikimit. Kostot për qeverinë do të zvogëlohen në vlerën e përafërt 70 milionë lekë për një vit buxhetor. Kosto për qeverinë do të zvogëlohet ne vlerën te përafërt 71 milione lekë për një vit buxhetor. Kostot per vitin e parë , nuk mund të llogariten pasi kjo do te varet nga koha e ndryshimit te akteve te ligjore, pra sa muaj mbeten per t’u financuar deri në fund të vitit.

Nëpërmjet miratimit të këtij opsioni synohet forcimi i mëtejshëm i politikave shtetërore për zhvillimin dhe konsolidimin e bashkëpunimit institucional me diasporën, duke rritur nivelin e autoritetit shtetëror përgjegjës për marrëdhëniet me diasporën nga niveli i një ministri shteti, në nivel Ministri për Evropën dhe Punët e Jashtme dhe nga niveli i një agjencie kombëtare në nivel Ministrie për Evropën dhe Punët e Jashtme.

Ndikimi i këtij opsioni, i cili ka për synim rritjen dhe efikasitetin e ndërveprimit me komunitetin shqiptar jashtë Shqipërisë, përcaktimin e procedurave dhe mekanizmave ligjore për rritjen e bashkëpunimit me diasporën në përputhje me të drejtën ndërkombëtare dhe atë të brendshme, lidhet drejtpërdrejtë me respektimin dhe mbrojtjen e interesave të shtetasve tanë, nëpërmjet mekanizmave të së drejtës ndërkombëtare që janë nën juridiksionin e MEPJ-së. 

	ARSYETIMI I OPSIONIT TË PREFERUAR 

Shpjegoni arsyet për zgjedhjen e opsionit të preferuar. Ju lutemi jepni nëse është e mundur koston dhe përfitimin me vlerë të përcaktuar monetare.
Opsioni 1 (rregullator):  Shfuqizimi i ligjit nr.115/2017, datë 18.12.2017 “Për krijimin e Agjencisë Kombëtare të Diasporës” është opsioni i preferuar: 

-Ofron mundësi për një qasje koherente ndaj politikave të angazhimit të diasporës, mbikqyrjen e zbatimit të Strategjisë Kombëtare të Diasporës, nën një ombrellë të vetme, gjë që mundëson një kanal komunikimi, në vend të atij me shumë drejtime që kemi pasur deri më tani. 
-Duke parë strukturën dhe mënyrën e organizimit aktual të Agjencisë, vlerësojmë se ato mbivendosen me strukturat e MEPJ-së. Riorganizimi i këtyre strukturave pranë MEPJ-së do të realizojë një mirëmenaxhim të burimeve njerëzore dhe burimeve financiare.

-Gjithashtu, do të mundësohet përdorimi më i mirë i buxhetit të Strategjisë Kombëtare të Diasporës në funksion të objektivave të caktuara, duke shmangur strukturat e mbivendosura. Fuqizimi i këtyre burimeve do të ndihmojë në përmirësimin dhe zgjerimin e shërbimeve si dhe intensifikimin e aktiviteteve në diasporë.
-Kjo shkrirje ofron një përdorim më të mirë të financave buxhetore, duke eliminuar kostot e panevojshme në buxhetin e shtetit, pasi ekzistenca e struktrurave paralele, si departamentet e çështjeve ligjore, auditimeve, sektorët e prokurimeve dhe financave etj, zëvëndësohen natyrshëm nga strukturat përgjegjëse në MEPJ.
-Gjithashtu, Agjencia kryen shpenzime për zyra me qera, ku me numrin e punonjësve që ka në strukture, këto zyra mundet të jenë në godinën e MEPJ-së dhe vlera e qerasë së zyrave mundet të shkojë për ngritjen e qendre kulturore, në një nga shtetet ku ka nevoje dhe ka përqendrim të lartë të Diasporës. Ngritja e qendrave kulturore kanë qenë dhe janë pjesë e dokumentit të hartimit të strategjisë për Diasporën.

Kostoja e përllogaritur në total e opsionit të preferuar mbi buxhetin e shtetit gjatë periudhës 3-vjeçare menjëherë pas miratimit të ligjit (kostoja në total në lek, çmimet aktuale, në terma nominalë):

Viti 1

Viti 2

Viti 3

p.sh. 300 000 

p.sh. 300 000

p.sh. 100 000


	

	KONSULTIMI
Jepni një përmbledhje të çdo konsultimi të kryer (me kë dhe si jeni konsultuar?), çfarë pikëpamjesh janë shprehur, si janë trajtuar ato, domethënë çfarë ndryshimesh janë pranuar dhe çfarë janë refuzuar dhe arsyet pse?)
Duke qenë se kjo VN është në fazën e zhvillimit, nuk është konsultuar ende publikisht. Ndërkohë janë zhvilluar vetëm disa takime konsultuese me anëtarët e grupit ndërministror të punës të ngritur për hartimin e këtij projektligji me urdhër të Ministrit të Punëve të Jashtme nr. 194, datë 03.06.2022. Takimet në strukturat e brendshme kanë filluar të diskutojnë që me miratimin e VKM nr. 81, dt. 09.02.2022, “Për përcaktimin e fushës së përgjegjësisë shtetërore për Ministrinë për Evropën dhe Punët e Jashtme, sipas të cilit, cështjet e diasporës do të ishin nën përgjegjësisnë e MEPJ-së.
Nga miratimi i urdhrit të Ministrit nr. 194, datë 03.06.2022, janë mbajtur takime qe
kanë synuar të vlerësojnë  kuadrin ligjor ekzistues, kontributin e Agjencisë në 5 vjet, rolin që ka pasur MEPJ në vepritmairnë e Agjerncisë. 

Takimi i parë, pas miratimit të urdhrit,  ka qenë i një natyre prezantuese të arsyeve të nismës së marrë nga MEPJ për shfuqizimin e ligjit nr 115/2017, datë 18.12.2017 “Për krijimin e Agjencisë Kombëtare të Diasporës” i ndryshuar. Arsyet përse ky opsion është më produktiv/avantazhet dhe disavanzhet.  
Takimi i dytë ka pasur në fokus propozimet konkrete në ndërhyrjet legjislative, si dhe në  Ligjin për Dasporën, nisur nga fusha e përgjegjësisë së anëtarëve të grupit, kontributin që mund të japin këto drejtori si dhe këndvështrimin e tyre mbi përmbajtjen e këtij ligji ekzistues dhe projektligjeve të reja.

Anëtarët e GP, i kryesuar nga Sekretari i Përgjithshëm në MEPJ, ka në përbërje, si vijon:

Z. Armand Skapi, Sekretar i Përgjithshëm;

Z. Sokol Dedja, Drejtor i Përgjithshëm i Çështjeve Politike dhe Strategjike;

Znj. Ilda Dega, Drejtor i Përgjithshëm së Buxhetit dhe Menaxhimit Financiar;

Znj. Inida Methoxha, Drejtor i Drejtorisë së Drejtës Ndërkombëtare dhe Traktateve;

Z. Refik Golli, Përgjegjës Sektori në Drejtorinë e Drejtës Ndërkombëtare dhe Traktateve;
Znj. Enkeleda Riza, Përgjegjës Sektori e Diasporës në Drejtorinë e Diplomacisë Publike dhe Diasporës.
Konsultimi paraprak i këtij projektligji do të nisë me dërgimin për mendim në Ministrinë e Drejtësisë, Ministrinë e Financave dhe Ekonomisë dhe Departamentin e Administratës Publike.


	ZBATIMI DHE MONITORIMI
Si do të organizohen zbatimi dhe monitorimi?
Ministria për Evropën dhe Punët e Jashtme, Struktura e posaçme në bashkëpunimin me përfaqësitë diplomatike dhe konsullore të RSH-së.



	PJESA 2: BAZA KRYESORE E ANALIZËS DHE E PROVAVE 


Historik
· Jepni kontekstin e politikës
Në Ministrinë për Evropën dhe Punët e Jashtme, ka ekzistuar gjithmonë një departament i veçantë i quajtur “Instituti i Diasporës” i cili kishte përgjegjësinë dhe angazhimet për marrëdheniët e shtetit shqiptar me pjesën e popullsisë shqiptare që jetonte e punonte jashtë, duke filluar që nga mbarëvajtja e mësimit shqip në diasporë, aktivitetet e ndryshme kulturore, zgjedhjen e problematikave të tyre etj. Me krijimin e Ministrit të Shtetit për Diasporën dhe Agjencisë Kombëtare për Diasporën, në vitin 2017, ky departament për diasporën në MEPJ u reduktua në një sektor, duke sjellë vështirësi në punën e përditshme të tij.

Problemi në shqyrtim
· Përshkruani natyrën e problemit.
· Identifikoni shkaqet e problemit.
· Përshkruani shtrirjen e problemit.
· Identifikoni grupet e prekura nga ky problem - qeveria / biznesi / shoqëria civile / qytetarët.
· Vlerësoni nëse problemi mund të trajtohet ose jo përmes një ndryshimi të politikave.
Këshilli i Ministrave ka miratuar vendimin nr.81, datë 09.02.2022, të Këshillit të Ministrave  “Për përcaktimin e fushës së përgjegjësisë shtetërore të Ministrisë për Evropën dhe Punët e Jashtme”, sipas të cilit MEPJ caktohet si institucion përgjegjës për Diasporën, përgjegjësi kjo që më parë  i përkiste Ministrit të Shtetit për Diasporën.

Nëpërmjet miratimit të këtij projektvendimi synohet forcimi i mëtejshëm i politikave shtetërore për zhvillimin dhe konsolidimin e bashkëpunimit institucional me diasporën, duke rritur nivelin e autoritetit shtetëror përgjegjës për marrëdhëniet me diasporën nga niveli i një ministri shteti, në nivel Ministri për Evropën dhe Punët e Jashtme dhe nga niveli i një agjencie kombëtare në nivel Ministrie për Evropën dhe Punët e Jashtme.

Në këto kushte, Ministrisë për Evropën dhe Punët e Jashtme i lindi detyrimi për të bërë një analizë të kuadrit ligjor në fuqi për çështjet e diasporës, duke mbajtur në konsideratë politikën shtetërore dhe objektivat e MEPJ për mbrojtjen e të drejtave dhe interesave të popullsisë shqiptarë që jeton jashtë kufijve të RSH-së

Krijimi i Agjencisë Kombëtare të Diasporës ka lindur i nevojshëm në kushtet kur ministri përgjegjës për diasporën ishte ministër pa portofol, ç’ka nënkupton, ndër të tjera, mungesën e burimeve njerëzore të brendshme dhe nevojën për mbështetje nga strukturat jashtë kësaj ministrie. 
Ministria ka të gjithë mekanizamt për të kryer detyrimet dhe objektivat e Agjencisë dhe shpreson që me riintegrimin e çështjeve të diasporës në Ministri, kontributet dhe burimet e diasporës mund të thjeshtohen dhe të përdoren në mënyrë efektive për të ndihmuar në arritjen e qëllimeve të zhvillimit të vendit.

Arsyeja e ndërhyrjes 
· Shpjegoni pse qeveria planifikon të ndërhyjë dhe pse është e nevojshme.
Koncepti për diasporën në përgjithësi, përfshirë edhe atë shqiptare, ka evoluar vitet e fundit pasi ajo mund të konsiderohet tashmë si një “soft diplomacy” e politikës së jashtme, dhe si burim zhvillimi ekonomik i vendit të origjinës si dhe vendit pritës. 

Institucionalizimi i "diplomacisë së diasporës", është një tendencë edhe e vendeve të tjera me diasporë të konsiderueshme, dhe përpjekja për ta përfshirë diasporën në MEPJ, dëshmon rëndësinë që duhet t’i jepet asaj, si një subjekt interesi për politikën e jashtme.

· Shpjegoni se çfarë shpreson të trajtojë qeveria nëpërmjet kësaj ndërhyrjeje.

Agjencia Kombëtare e Diasporës, e krijuar prej 5 vitesh, ka si mision kryesor, zhvillimin dhe konsolidimin institucional me diasporën, nëpërmjet përmirësimit të pozitës së diasporës dhe mbrojtjen e të drejtave dhe interesave të saj aty ku ndodhen. Siç e shprehëm më lart, ky mision është dhe një nga funksionet dhe shtyllat kryesorë të shërbimit të jashtëm dhe misioni, si përcaktim i termit, në vetvete, ngërthen një politikë më afatgjatë dhe shumë më të gjerë, se sa një Agjenci është në gjendje të përballojë.
Është jo vetëm e nevojshme, por edhe e domosdoshme, që niveli i autoritetit shtetëror përgjegjës për marrëdhëniet me diasporën të rritet nga niveli i një agjencie kombëtare në nivel Ministrie për Evropën dhe Punët e Jashtme, sepse duke iu përmbajtur të gjitha argumenteve më lartë, objektivat realizohen tërësisht nga strukturat e MEPJ. 
Një agjenci nuk ka kapacitetet e nevojshme dhe ekspertizën e duhur të mbulojë të gjitha këto fusha përgjegjësie dhe veprimi.
· Rendisni punën ekzistuese që është realizuar tashmë.

Puna intensive e Ministrisë për Evropën dhe Punët e Jashtme për hartimin e  politikave shtetërore për diasporën, ndërmarrjen e hapave të rëndësishëm dhe konkretë për ngritjen e grupeve të punës, për tërheqjen dhe rritjen e kontributeve të diasporës në atdhe, janë aspekte të punës së përditshme të kësaj ministrie bazuar në planet e veprimit të Strategjisë Kombëtare për Diasporën për vitet 2021-2025.
Duke e konsideruar diasporën një prioritet të Qeverisë Shqiptare, MEPJ është angazhuar në zbatimin me rigorozitet të Strategjisë Kombëtare për Diasporën 2021-2025. MEPJ  drejtonte deri në shtator 2021, numrin më të madh të masave të Planit të Veprimit të kësaj strategjie, ndërkohë që masat e tjera drejtoheshin, nga ish Ministria e Shtetit për Diasporën. Pas kalimit të të diasporës nën fushën e përgjegjësisë të MEPJ, institucioni ynë, që prej muajit janar 2022, drejton pothuajse të gjitha masat e veprimit.

Përmirësimi i pozitës së pjesëtarëve të diasporës dhe shqiptarëve në botë dhe mbrojtja e të drejtave dhe interesave të tyre nëpërmjet kuadrit ligjor dhe lidhjes së marrëveshjeve ndërkombëtare dypalëshe dhe shumëpalëshe, mbi siguracionet shoqërore, të drejtën e punësimit, formimit arsimor dhe profesional, në përputhje me standardet më të larta ndërkombëtare dhe BE-së, realizohen nga Drejtoritë e MEPJ-së; Drejtoria e të Drejtës Ndërkombëtare dhe Traktateve, Drejtoria e Diplomacisë Publike dhe Diasporës, Drejtoria e Diplomacisë Ekonomike në MEPJ në bashkëpunim me përfaqësitë e huaja në Tiranë dhe përfaqësitë diplomatike dhe konsullore shqiptare, pasi këto janë tema që zënë një pjesë të mirë të diskutimeve në takimet dypalëshe dhe shumëpalëshe të titullarëve të MEPJ-së dhe Ambasadorëve shqiptarë me homologët e tyre.

Mbështetja e mëtejshme për forcimin e identitetit shqiptar, veçanërisht nëpërmjet promovimit të gjuhës, kulturës dhe traditave shqiptare, aktiviteteve kulturore, vlerësimi i figurave më të spikatura të diasporës, realizohet nga Drejtoria e Diplomacisë Publike dhe Diasporës në bashkëpunim me të gjitha përfaqësitë diplomatike dhe konsullore.

Kordinimi dhe ndërtimi i programeve për përfshirjen e diasporës shqiptare në jetën ekonomike dhe sociale të Shqipërisë realizohet nga Drejtoria e Diplomacise Publike dhe Diasporës në MEPJ në bashkëpunim me organizatat ndërkombëtare që veprojnë në Shqipëri (IOM-International Organization for Migration, OSBE, etj), si dhe me shoqatat dhe grupet e interesit brenda dhe jashtë vendit.

Ofrimi i shërbimeve më të mira konsullore dhe të gjitha shërbimeve që i nevojitet kësaj pjese të popullatës si dhe komunikimi interaktiv në këtë drejtim, informimi periodik i komunitetit shqiptar, takimet e herëpashershme me shoqatat e mësuesve, mjekëve, juristëve, studentëve, bizneseve, shoqatat për të drejtat e grave dhe fëmijëve etj., të cilat veprojnë në diasporë, realizohen nga përfaqësitë diplomatike dhe konsullore në bashkëpunim me  Drejtorinë e Diplomacisë Publike dhe Diasporës dhe me Drejtorinë e Çështjeve Konsullore në MEPJ. Gjithashtu, asistenca dhe mbështetja për shtetasit shqiptarë që vuajnë heqjen e lirisë në burgjet jashtë vendit në bashkëpunim edhe me organizmat për mbrojtjen e të drejtave të njeriut brenda dhe jashtë vendit, realizohet nga përfaqësitë diplomatike/ konsullore dhe strukturat në MEPJ.

Vendosja e kontakteve të rregullta me Grupin Evropian të Autoriteteve Rajonale dhe Lokale në Fushën e Imigracionit (ERLAI), në Bruksel, për vlerësimin e mbështetjes së polikave të mbrojtjes të komuniteteve shqiptare në diasporë, realizohet nga Drejtoria e Bashkimit Evropian në MEPJ.

Përpjekjet dhe fushatat sensibilizuese për regjistrimin e komuniteteve shqiptare me qëllim sigurimin e të drejtës së votës aty ku jetojnë, realizohen nga Drejtoria e Diplomacisë Publike dhe Diasporës dhe përfaqësitë diplomatike dhe konsullore.

Rrjetëzimi i të gjitha shoqatave të mësuesve, mjekëve, juristëve, grave biznesmene, rregjistrimi i studentëve realizohen nga përfaqësitë diplomatike dhe konsullore në bashkëpunim me drejtoritë në MEPJ.

Nevojat për tekste shkollore për mësimin shqip në diasporë dhe shpërndarja e tyre çdo vit shkollor për nxënësit, realizohen nga MEPJ, përfaqësitë dhe konsullatat  në bashkëpunim me shoqatat e mësuesve në diasporë dhe në disa raste edhe me Konsujt e Nderit në ato vënde ku nuk ka përfaqësi diplomatike.

Objektivi i politikës
· Vendosni objektiva që korrespondojnë me problemin dhe shkaqet e tij. Sigurohuni që objektivat janë specifikë, të matshëm, të arritshëm, realë dhe në kohë.
Vlerësojmë se të gjitha objektivat e parashikuara në ligjin nr.115/2017, datë 18.12.2017, janë realizuar dhe do të realizohen nga drejtoritë në MEPJ në bashkëpunim të ngushtë me përfaqësitë tona diplomatike dhe konsullore.  

Sidomos, sektorët konsullorë në përfaqësitë tona, janë bashkëbiseduesit më të rëndësishëm për popullatën e diasporës. Për vetë natyrën e punës që kanë, sektorët konsullorë janë në gjendje të vlerësojnë direkt nevojat e diasporës, problematikat dhe janë në gjendje t’i përcjellin ato, sipas rëndësisë, në ndërveprim të menjëhershëm me MEPJ.  
Ekzistenca e një strukture paralele, si Agjencia, do të vononte dhe zvarriste problematikat dhe zgjidhjen e tyre.

Përshkrimi i opsioneve të shqyrtuara
· Përshkruani opsionin e status quo-së. 
· Identifikoni dhe përshkruani të gjitha opsionet e politikave që keni marrë parasysh.
· Shpjegoni se si janë zgjedhur opsionet e renditura.  

Opsioni 0 (status quo): Ky opsion nuk i zgjidh problematikat e sipërcituara.  Kostot dhe përfitimet për aktorët e përfshirë do të jenë të pandryshueshme dhe problemet e identifikuara nuk do të adresohen saktë dhe do të zvarrisin zgjidhjet. 

Opsioni 1 (rregullator):  Shfuqizimi i ligjit nr.115/2017, datë 18.12.2017 “Për krijimin e

Agjencisë Kombëtare të Diasporës”, shtesa dhe ndryshime në Ligjin16/2018 për Diasporën si

dhe rishkimi i akteve nënligjore në zbatim të këtyre ligjeve. Kostot do të zvogëlohen. 
Opsioni 2 (jo rregullator) Krijimi i një strukture të posaçme të dedikuar për  çështjet me 

Diasporën pranë MEPJ-së, duke mbajtur edhe Agjencinë njëkohësisht, do të krijonte sisteme

Paralele dhe nuk do i jepte zgjidhje problemeve të sipërcituara apo dhe realizimit eficent të
objektivave. Kostot do të rriten.

Opsioni 1 (rregullator)  është zgjedhur duke marrë në shqyrtim të tre opsionet e sipërcituara dhe ka rezultuar se zbatimi i të gjitha objektivave të Agjencisë për diasporën nga një strukturë e posaçme në MEPJ, e mirë organizuar,  e cila do të merrte të gjitha përgjegjësitë dhe problematikat që kanë të bëjnë më diasporën dhe do të unifikonte të gjitha angazhimet  për diasporën në një drejtori të vetme, si dhe një vlerësim në terren i kapaciteteve të përfaqësive diplomatike dhe konsullore, përjashtojnë mundësinë për të mbajtur në këmbë struktura të tjera, autonome që nuk thjeshtojnë proceset, por i zgjasin dhe ndërlikojnë ato. 
Ngritja e kësaj strukture brenda MEPJ do të ulë kostot e panevojshme në buxhetin e shtetit, të cilat do të shkonin në një strukturë paralele, që do të ishte një shtojcë e panevojshme në zbatim të objektivave afatgjatë për diasporën.
Vlerësimi i opsioneve/analizimi i ndikimeve
· Identifikoni se kush preket.
· Identifikoni llojet e ndikimeve për secilin grup të prekur; bëni dallimin midis ndikimeve të drejtpërdrejta dhe jo të drejtpërdrejta.
· Për ndikimet e drejtpërdrejta:
· Përshkruani nga ana cilësore ndikimet e drejtpërdrejta mbi grupet e prekura.
· Analizoni nga ana sasiore ndikimet më të rëndësishme të drejtpërdrejta.
· Përcaktoni vlerën monetare të ndikimeve më të rëndësishme të drejtpërdrejta aty ku është e mundur (shih aneksin 1/a për tabelën që mund të përdorni).
· Analizoni ndikimin mbi ndërmarrjet e vogla dhe të mesme.
· Për ndikimet jo të drejtpërdrejta:
· Përshkruani nga ana cilësore ndikimet jo të drejtpërdrejta mbi grupet e prekura.
· Analizoni ndikimin mbi konkurrencën.  

· Diskutoni kufizimin e analizës:
· Jepni supozimet në të cilat janë bazuar parashikimet dhe risqet, të cilave ato u nënshtrohen.
· Tregoni sa të forta, të pavarura dhe të rëndësishme janë provat që mbështesin supozimet.
· Tregoni se çfarë mund të pengojë realizimin e përfitimeve, të rrisë kostot ose të sjellë pasoja të papritura.
· Përmblidhni vlerësimin e opsioneve:

·  Paraqisni një pasqyrë përmbledhëse të të gjitha ndikimeve të opsioneve të analizuara.
· Shpjegoni se si ndikimet e të gjitha opsioneve të analizuara krahasohen me njëra-tjetrën.
· Paraqisni përllogaritjet më të mira të përgjithshme neto të ndikimit me vlerë monetare të përcaktuar për çdo opsion (shih aneksin 1/b për tabelën që mund të përdorni). 
Nga kjo ndërhyrje legjislative mund të preket vetëm personeli aktual i punësuar pranë AKD.
Sa i përket rregullimeve të personelit me status nëpunës civil, që i përkasin Agjencisë, në zbatim të nenit 50, pika 1 dhe 2 të ligjit nr.152/2013 “Për nëpunësin civil”, parashikohet se, nëse për shkak të mbylljes apo ristrukturimit të institucionit, pozicioni i mëparshëm i një nëpunësi civil nuk ekziston më, ai transferohet në një pozicion tjetër të shërbimit civil të së njëjtës kategori. Ky transferim bëhet me precedencë, sipas kësaj renditjeje:

a) në të njëjtin institucion, ku nëpunësi civil është i emëruar;

b)në institucionin, me të cilin institucioni është shkrirë apo bashkuar, në një nga institucionet, në të cilat institucioni është ndarë apo në institucionin që ka marrë funksionet që kryente më parë nëpunësi;

c) në institucionet e varësisë së institucionit të ristrukturuar;

ç) në një institucion tjetër të shërbimit civil.

Arsyetimi i opsionit të preferuar
· Zgjidhni opsionin e preferuar, bazuar në analizë. 

Opsioni 1 (rregullator) është zgjedhur duke marrë në shqyrtim të tre opsionet e sipërcituara dhe ka rezultuar se zbatimi i të gjitha objektivave të Agjencisë për Diasporën nga një  Drejtori e Përgjithshme në MEPJ, e mirë strukturuar, do të merrte të gjitha përgjegjësitë dhe problematikat që kanë të bëjnë më diasporën dhe do të unifikonte të gjitha angazhimet  për diasporën në një strukturë të vetme, si dhe një vlerësim në terren i kapaciteteve të përfaqësive diplomatike dhe konsullore, përjashtojnë mundësinë për të mbajtur në këmbë struktura të tjera, autonome që nuk thjeshtojnë proceset, por i zgjasin dhe ndërlikojnë ato. 

· Shpjegoni arsyetimin tuaj.
Vendimi i Këshillit të Ministrave nr.81, datë 9.2.2022 “Për përcaktimin e fushës së përgjegjësisë shtetërore të Ministrisë për Evropën dhe Punët e Jashtme”, sipas të cilit MEPJ caktohet si institucion përgjegjës për Diasporën. Nevoja për forcimin e mëtejshëm të politikave shtetërore për zhvillimin dhe konsolidimin e bashkëpunimit institucional me diasporën, duke rritur nivelin e autoritetit shtetëror përgjegjëse për marrëdhëniet me diasporën nga niveli i një ministri shteti në nivel Ministri për Evropën dhe Punët e Jashtme dhe nga niveli i një agjencie kombëtare në nivel Ministrie për Evropën dhe Punët e Jashtme.

Si një “soft diplomacy”, diaspora shqiptare është një objekt i rëndësishëm në diskursin e politikës së jashtme shqiptare dhe luan rolin e saj konstruktiv duke promovuar një bashkëpunim dypalësh më të fortë, më të thellë dhe më efektiv mes vendit pritës dhe atij të origjinës, duke u bërë pjesë jetike e politikës sonë të jashtme.

Diaspora shqiptare luan një rol kyç në shoqërinë tonë dhe për një vend të vogël si Shqipëria, popullsia e së cilës është pothuajse e barabartë në shifra mes atyre që jetojnë në atdhe dhe atyre që kanë emigruar, diaspora përben një pasuri të çmuar njerëzore, sociale, ekonomike dhe kulturore, me potencial të konsiderueshëm dhe dinamik. 

Rritja e nivelit të autoritetit shtetëror përgjegjës në nivel Ministrie për Evropën dhe Punët e Jashtme i jep konsideratën e duhur diasporës si një makineri e fuqishme që gjeneron krahas kontributeve financiare, eksperiencë dhe kulturë bashkëkohore, njohuri të përditësuara, ide dhe teknologji të fjalës së fundit, lidhje dhe rrjete kontakti në fushën e ekspertizës.
Krijimi i kësaj Agjencie ka lindur i nevojshëm në kushtet kur ministri përgjegjës për diasporën ishte ministër pa portofol, ç’ka nënkupton, ndër të tjera, mungesën e burimeve njerëzore të brendshme dhe nevojën për ngritje dhe mbështetje nga strukturat jashtë kësaj ministrie. 

Agjencia Kombëtare e Diasporës, e krijuar prej 5 vitesh, ka si mision zhvillimin dhe konsolidimin institucional  me diasporën,  nëpërmjet përmirësimit të pozitës së diasporës dhe mbrojtjes së të drejtave dhe interesave të saj aty ku ajo ndodhet. 

Ndërkohë, që ky mision është edhe një nga funksionet dhe shtyllat kryesorë të shërbimit të jashtëm, për realizimin dhe ndjekjen e të cilit do të jetë përgjegjës një strukturë e posacme  pranë MEPJ-së, si dhe të gjitha përfaqësitë diplomatike dhe konsullore të Republikës së Shqipërisë. Misioni, si përcaktim i termit, në vetvete, ngërthen një politikë afatgjatë dhe shumë më të gjerë, se sa një Agjenci mund të përballojë.
Duke e konsideruar diasporën një prioritet të Qeverisë Shqiptare, MEPJ është angazhuar në zbatimin me rigorozitet të Strategjisë Kombëtare për Diasporën 2021-2025.  MEPJ  drejtonte deri në shtator 2021, numrin më të madh të masave të Planit të Veprimit të kësaj strategjie, ndërkohë që masat e tjera drejtoheshin, nga ish Ministria e Shtetit për Diasporën. Pas kalimit të diasporës nën fushën e përgjegjësisë të MEPJ, institucioni ynë, që prej muajit janar 2022, drejton, pothuajse, të gjitha masat e veprimit. 

Centralizimi i çështjeve të diasporës nën një ombrellë të vetme do të krijojë lehtësi në qasjen koherente të politikave të angazhimit ndaj diasporës dhe në mbikqyrjen e zbatimit të Strategjisë Kombëtare të Diasporës si dhe do të mundësojë një kanal komunikimi, në vend të atij me shumë drejtime, që kemi pasur deri më tani. 

Modelet e vendeve ku politikat për diasporën janë kompetencë e Ministrive të Jashtme, e kanë departamentin përgjegjës për diasporën si pjesë të strukturës së Ministrive të Jashtme: p.sh.; 

1. Ministria e Jashtme Italiane– “Direzione Generale per gli italiani all’estero e le politiche migratorie’; 

2. Ministria e Jashtme e Greqisë – “The Secretary General for Greeks Abroad and Public Diplomacy”;

3. Ministria e Jashtme dhe Diasporës e Kosovës – Zv/Ministre për Diasporën – “Departamenti i Diasporës”;  

4. Ministria e Jashtme e Letonisë- “Ambasador at Large for Diaspora”; 

5. Ministria e Jashtme e Polonisë- Zv/Ministër & “Departament for Cooperation ëith Polish Diaspora and Poles Abroad”;

6. Ministria e Jashtme e Serbisë – “Office for Cooperation ëith Diaspora and Serbs in the Region”;

7. Ministria e Jashtme e Irlandës – “Diaspora Directory-Department of Foreign Affairs”; 

Vlerësojmë se të gjitha objektivat e parashikuara në ligjin nr.115/2017, datë 18.12.2017, janë realizuar dhe realizohen nga përfaqësitë tona diplomatike dhe konsullore. Një drejtori e përgjithshme, e mirë strukturuar, si dhe një vlerësim në terren i kapaciteteve të përfaqësive diplomatike dhe konsullore për fuqizimin e tyre aty ku mund të ketë mungesa, përjashtojmë mundësinë për të mbajtur në këmbë struktura të posaçme dhe autonome që nuk thjeshtojnë proceset por i ndërlikojnë ato, dhe për më tepër sjellin kosto të panevojshme në buxhetin e shtetit.
Ngritja e kësaj strukture brenda MEPJ do të ulë kostot e panevojshme në buxhetin e shtetit, të cilat do të shkonin në një strukturë paralele, që do të ishte një shtojcë e panevojshme në zbatim të objektivave afatgjatë për diasporën.
Çështje të zbatimit
· Shpjegoni se cila njësi do të jetë përgjegjëse për zbatimin e opsionit të zgjedhur.
· Shpjegoni pengesat e mundshme për zbatimin e opsionit të zgjedhur.
· Përshkruani masat që do të ndërmerren gjatë zbatimit për të arritur qëllimet e politikës.
· Specifikoni të gjitha kërkesat e përputhshmërisë dhe të zbatimit. 
MEPJ, struktura e posaçme pranë MEPJ-së, përfaqësitë diplomatike dhe konsullore të RSH-së. 
MEPJ vlerëson se s’ka asnjë pengesë të mundshme për këtë opsion, pasi  është i argumentuar dhe të gjitha objektivat e ligjit realizohen  dhe do të realizohen nga kjo Ministri dhe strukturat e saj.  MEPJ do të krijojë një strukturë të posaçme, dedikuar vetëm për cështjet e diasporës. 
Faza e shqyrtimit/vlerësimit
· Jepni një përshkrim të përmbledhur të masave të monitorimit dhe të vlerësimit.
· Identifikoni  kriteret/treguesit për të matur arritjen e qëllimeve ose progresin drejt tyre.
Monitorimi do të kryhet nga MEPJ, struktura e posaçme ne bashkëpunimim me përfaqësitë diplomatike dhe konsullore të RSH-së.

Raporti i vlerësimit të ndikimit - Shtojca 2/a
Tabela: Vlera aktuale neto në total (VAN) - kostot dhe përfitimet me vlerë monetare të përcaktuar në milionë lekë e zbritur për 10 vjet (Vlera aktuale e kostos dhe vlera aktuale e përfitimit); krahasuar me status quo-në.    
	
	Viti  1
	Viti 2
	Viti 3
	Viti 4
	Viti 5
	Viti 6
	Viti 7
	Viti 8
	Viti 9
	Viti 10

	Faktori zbritës 
	
	
	
	
	
	
	
	
	
	

	Kosto për buxhetin – një herë
	
	
	
	
	
	
	
	
	
	

	Kosto për buxhetin – në vazhdim
	
	
	
	
	
	
	
	
	
	

	Kosto për biznesin – një herë
	
	
	
	
	
	
	
	
	
	

	Kosto për biznesin – në vazhdim
	
	
	
	
	
	
	
	
	
	

	Kosto për grupet e tjera – një herë
	
	
	
	
	
	
	
	
	
	

	Kosto për grupet e tjera – në vazhdim 
	
	
	
	
	
	
	
	
	
	

	Kosto në total 
	
	
	
	
	
	
	
	
	
	

	Kosto e zbritur në total = Kosto në total x faktorin zbritës
	
	
	
	
	
	
	
	
	
	

	Përfitimi për buxhetin – në vazhdim
	
	
	
	
	
	
	
	
	
	

	Përfitimi për biznesin – një herë
	
	
	
	
	
	
	
	
	
	

	Përfitimi për biznesin – në vazhdim
	
	
	
	
	
	
	
	
	
	

	Përfitimi për grupet e tjera – njëherë
	
	
	
	
	
	
	
	
	
	

	Përfitimi për grupet e tjera – në vazhdim 
	
	
	
	
	
	
	
	
	
	

	Kosto për buxhetin – në vazhdim
	
	
	
	
	
	
	
	
	
	

	Përfitimi në total
	
	
	
	
	
	
	
	
	
	

	Përfitimi i zbritur në total = Përfitimi në total x faktorin zbritës
	
	
	
	
	
	
	
	
	
	

	Vlera aktuale e kostos në total 
	128,000,000

	Vlera aktuale e përfitimit në total
	71,000,000

	Vlera aktuale neto (VAN) = Vlera aktuale e përfitimit në total – Vlera aktuale e kostos në total
	57,000,000


Raporti i vlerësimit të ndikimit - Shtojca 2/b 
Tabelë: Vlera aktuale neto në total e çdo opsioni   
	Opsioni
	Vlera aktuale në milionë lekë
	Vlera aktuale neto në milionë lekë

	
	Kosto
	Përfitimi
	

	Opsioni 1
	57
	71
	128

	Opsioni 2
	135
	Rritje kosto me 7
	128

